
Transcription du poème
TexteJ’en suis en doubte & ne le puis scavoir
Si ay je faict au pourchas mon debvoir
Mais plus y pense & moins y voy d’avance
De peu me sert ma peine & diligence
Je meurs d’ennuy et ne le puis avoir
Car ceulx qui ont puissance d’y pourveoir
Me pourroient bien tromper et decepvoir
Pour vous compter de mon cas la substance
J’en suis en doubte.
Mainte douleur il me fault recepvoir
Et si n’y puis remede appercevoir
J’ay souspecon grant crainte et deffiance
Qu’on ne me face une neufve alliance
C’est ce qu’il faict mon parler esmouvoir
J’en suis en doubte.

Emplacement du poème
Rang dans le recueiln° 137
FoliotationF2r

